
Rruga drejt BE-sé me kushte mé té forta, por
anétarésimi né 2030 mbetet i arritshém

today. Enlargement of our Union Is a geopolitical imperative. Today, we
'k to ensure that a larger Union is also a stronaer nne: more raciliant

Komisioni Europian ka prezantuar paketén “Pérgatitja pér njé Bashkim mé & madh”, e cila parashikon qé
integrimi i vendeve té Ballkanit drejt anétarésimit né BE té zhvillohet gradualisht.

Akademikja dhe ekspertja e integrimit Migena Leskoviku vleréson se gasja e re vendos kérkesa mé té forta dhe
parashikon pér Shqipériné njé proces integrimi té kushtézuar, gé mund té jeté edhe i kthyeshém.

“Integrimi do té jeté mé gradual, ndérsa BE-ja do t& ofrojé po ashtu mbéshtetje institucionale dhe politike pér kéto
vende té reja. Jané propozuar udhérréfyes orientues, qé pércaktojné sektorét strategjiké dhe kushtet gé duhet té
pérmbushin vendet”, tha Leskoviku.

E pyetur nése ndryshimet e béjné mé té véshtiré objektivin e geverisé pér anétarésim né vitin 2030, ajo u shpreh
se synimi mbetet i mundur, ndonése mé sfidues. “E véshtirésojné, por nuk do té thosha se éshté e pamundur.
Komisioni Europian ka pércaktuar se, né ¢do rast, performanca e vendeve do té vierésohet mbi bazén e
meritave”, theksoi ekspertja.

Mbikéqyrja nuk do té pérfundojé me pranimin né Union. Vendet e reja do té monitorohen edhe pas anétarésimit,
pér té verifikuar nése vazhdojné t€ zbatojné angazhimet e marra gjaté negociatave. Né rast mospérmbushjeje,
parashikohen masa financiare, deri edhe né pezullimin e sé drejtés sé votés pér céshtje té réndésishme.

Leskoviku tha se BE-ja synon t& shmangé pérséritjen e pérvojave problematike, si ajo e Hungarisé nén Orbanin.
Sipas saj, vendet e reja do té pérballen me llogaridhénie dhe monitorim t& rrepté edhe pas anétarésimit, pér té
vlerésuar respektimin e demokracisé dhe té shtetit té sé drejtés, si vlera themelore t& Unionit.

Ndér propozimet e Komisionit Europian éshté edhe zévendésimi i votimit unanim me shumicé té cilésuar, si dhe
forcimi i institucioneve dhe i jetés demokratike né rajon. Diskutimet pér paketén e re t& anétarésimit t& Ballkanit
Peréndimor do té vijojn& né mbledhjen e Késhillit Europian, mé 15-16 tetor.

